
GOUVÈNÈ HOCHUL PIBLIYE NOUVO ZOUTI POU PWOTEJE NOUYÒKÈ KI GEN 
REVNI BA YO POU YO PA PÈDI AVANTAJ EBT YO AKOZ ESKWOKRI OSWA 

FWOD  
  

Nouvo fonksyonalite vewouyaj Kat EBT ede sekirize kat Transfè Benefis 
Elektwonik yo epi mete restriksyon sou acha ki pa otorize  

  
Benefisyè avantaj yo bezwen rete vijilan epi pran mezi pou pwoteje tèt yo kont vòl 

ki gen rapò ak eskwokri  
  
  
Gouvènè Kathy Hochul te anonse jodi a yon nouvo zouti pou Nouyòkè ki te resevwa èd 
gouvènman yo pa kat Transfè Benefis Elektwonik (Electronic Benefit Transfer, EBT) yo 
pou pwoteje tèt yo kont kriminèl ki itilize aparèy "klonaj" pou vòlè benefis yo. Apati jodi 
a, 21 fevriye, Yon nouvo zouti pou vewouye/devewouye EBT sou aplikasyon 
ConnectEBT a pral pèmèt itilizatè kat yo bloke kat EBT yo fasil lè yo pa itilize pou 
pwoteje avantaj yo kont eskamotè yo.  
  
"Nouyòkè ki gen revni fèb fè makèt pou manje ak lòt atik esansyèl pou fanmi yo pa janm 
te oblije dekouvri sou kès la ke eskamotè yo te vòlè avantaj yo", Gouvènè Hochul te 
deklare. "N ap kontinye pran mezi pou pwoteje Nouyòkè yo kont vòl ki gen rapò ak 
eskwokri epi asire moun ki gen kat EBT yo gen zouti efikas pou pwoteje benefis pa yo."  
  
Nan tout Eta New York ak nan tout peyi a, vòlè yo ap klonaj kat, ke yo mete an kachèt 
sou lektè kat yo kay detayan ki lejitim pou kopye kat ak enfòmasyon nimewo 
idantifikasyon pèsonèl (personal identification number, PIN) itilizatè EBTyo. Eskamotè 
yo itilize done kat yo vòlè yo pou retire lajan nan kont EBT viktim yo.  
  
Nouvo fonksyonalite bloke/debloke kat EBT a ede anpeche vòl kont moun ki gen kat 
EBT yo pou yo byen vit ak fasilman bloke kat yo atravè aplikasyon ConnectEBT apre yo 
fin fè yon acha. Bloke kat EBT a bloke tout acha, demann sou balans, ak tranzaksyon 
sou kat la.  
  
Komisè Adjwen Biwo pou Asistans Tanporè ak pou Moun Andikape a, Barbara C. 
Guinn, te deklare, "Pratik san konsyans nan eskamote benefis nan kat EBT fanmi yo 
prive moun ak fanmi ki gen timoun yo benefis vital yo bezwen pou achte manje ak lòt 
nesesite debaz yo. Nou rekonesan pou sipò Gouvènè Hochul nan efò detèmine sa yo 



pou ogmante konsyantizasyon sou fwod epi bay Nouyòkè vilnerab yo zouti esansyèl 
pou pwoteje tèt yo kont vòl benefis yo. Nou ankouraje tout moun ki gen kat EBT pou yo 
sèvi ak nouvo fonksyonalite bloke/debloke pou ede anpeche yo vòlè avantaj pa yo."  
  
Nouvo karakteristik kat bloke/debloke a se dènye etap nan travay kontinyèl Gouvènè 
Hochul ap fè pou pwoteje itilizatè kat EBT yo kont eskamotè yo. Pou ogmante 
konsyantizasyon sou fwod, Gouvènè Hochul te siyen an desanm lejislasyon ki egzije 
magazen ki aksepte kat EBT pou avèti kliyan yo sou fwod ak fason yo ka pwoteje tèt yo 
kont pratik la. Gouvènè a te travay avèk delegasyon Kongrè New York la ak Lejislati a 
pou jwenn finansman federal ak Eta a pou ranbousman pasyèl pou viktim vòl yo. OTDA, 
ki sipèvize SNAP ak Asistans Piblik nan Eta New York, te kòmanse aksepte aplikasyon 
yo pou benefis ranplasman nan mwa out la. Yo deja ranbouse plis pase 20 milyon dola 
nan benefis yo vòlè jiska fen fesanm.  
  
Konsomatè yo, lè y ap achte, ta dwe enspekte machin ki li kat la pou wè si li gen yon 
aparèy ki sou li ki ka kache pati nan machin nan oswa nenpòt bagay ki pa komen 
tankou mak kòl, pati ki domaje oswa lache. Si nenpòt moun sikpèk yon bagay mal ak 
machin nan, yo pa ta dwe itilize kat yo, avize yon manadjè magazen an, epi kontakte 
lapolis lokal la.  
Anplis, itilizatè kat EBT yo ta dwe:  
  

• Pwoteje benefis yo lè yo pwoteje tablo PIN lan lè y ap antre PIN yo.  
• Chanje PIN pa yo souvan epi pa pataje li. Li pi bon pou chanje PIN lan touswit 

apre chak tranzaksyon.  
• Bleke kat yo imedyatman apre yo fin itilize yo.  
• Verifye kont EBT yo regilyèan pou chaj ki pa otorize.  
• Si yo refize yon tranzaksyon sanzatann oswa yon itilizatè resevwa yon kòd erè, 

kontakte Liy Èd Sèvis Kliyan EBT a pou verifye tranzaksyon an sou kont lan.  
  
Pou aprann plis sou fwod ki vize moun ki gen kat Transfè Benefis Elektwonik yo, kijan 
pou pwoteje avantaj yo, ak kijan pou yo ranplase benefis yo vòlè yo, klike isit la.  

